
Tolosaldeko
milaka argi izpi
izan dira, Bilbon  
Tolosaldeko Sarek eskualdeko herritarren balantze
«positiboa» egin du; 16 autobus joan ziren 2

Juan Garmendia Larrañaga, «lagunen
lagunari» agur beroa egin diote
Lagun artean eman zioten azken agurra belaunaldi oso 
baten azken ordezkarietakoa zen tolosarrari; Ia azken 
egunera arte aritu zen lanean eta ondare handia utzi du  4-5

Jon Mintegiaga 
atxilotuen artean   
Ibarrako bere etxean atxilotu zuen Guardia Zibilak ‘Minde’ abokatuen
aurka egindako operazioan; gaurkorako elkarretaratzeak deitu dituzte 3

Ehunka herritarrek adierazi zioten elkartasuna Mintegiagari, atzo, Ibarran egindako elkarretaratzean. M. UGARTEMENDIA

dio hasiera Donostiako

junior mailako Ziklo kroseko

egin du Ordiziaren aurka 

Sarek balantze
«positiboa» egin du
eskualdetik izan den
mobilizazioagatik  

IMANOL GARCIA LANDA 

Bilbon larunbatean dispertsioaren
aurka egindako mobilizazioaren
«balantzea positiboa» egin dute To-
losaldeko Saretik. Egoitz Luisa Sare-
ko kideak azaldu duenez, «kontuan
hartu behar da Sare orain gutxi sor-
tu dela. Eskualde honetan ahalegin
berezia egiten ari gara gizarte guz-
tiarengana iristeko, eta hor daude
Tolosan egindako aurkezpena eta
abenduaren 24ean egindako mobi-
lizazioak». Hori horrela, «positiboki»
ikusi dute Bilbora joan zen jende ko-
purua, eta Tolosaldetik 16 autobus
joan zirela zehaztu dute.

Modu orokorrean begiratuz gero,
Luisak azaldu duenez, larunbateko
mobilizazioak «garbi erakutsi du gi-
zartearen gehiengo zabal batek une
honetan bat egiten duela preso eta
iheslarien eskubideekin. Urteetan
bizi izan dugun gatazka gainditzeko

Tolosaldeak ere 'Now
Euskal Herrira!' eskatu du

Hainbat herritatik joan ziren autobusak, Tolosa, Villabona, Anoeta eta Berastegi (goitik eta ezkerretik hasita), esaterako. ATARIA

IKASTAROAK

Makrobiotika ikastaroa. Urtarrila-
ren 20an makrobiotika sukaldari-
tzari buruzko ikastaroa hasiko da
Tolosako Solana kaleko laugarren
zenbakian. Zortzi asteertetan
emango da ikastaroa, 10:00etan
hasita, iraupenik gabe. 'Sukaldatu
ondo, hobeto jateko'. Informazio

Iragarki 
laburrak

modu justu eta iraunkor batean uste
dugu ondorio guztiak konpondu be-
har direla, eta horien artean daude
preso eta iheslarien eskubideak».

Aurtengo Bilboko mobilizazioak
dinamika ezberdina izan du. «Betiko
manifestazioetatik pixka bat aldatu
nahi izan da, eta horregatik argiare-
kin jolaste hori», azaldu du Luisak.
«Mezu oso argia bidali nahi izan da,
oso argi dugulako preso eta ihesla-
rien eskubideak errespetatu gabe
ezin dugula egoera hau gainditu».
Bestalde, mobilizazioarekin preso-
en senide eta lagunak babesteare-
na nabarmendu du: «Momentu ho-
netan erakutsi behar zaie babesa,
urte askotako zama dute bizkar gai-
nean, eta ezinbestekoa da horri
gure babesa erakustea. Bilboko mo-
bilizazioak horri erantzun nahi izan
zion. Bi zutabe elkartu ziren Zabal-
buru plazan, eta plaza bete zen pre-
so eta iheslarien senideekin, eta he-
rritarrak izan ginen babesa adierazi
genienak bi kaleak betez».

Bestalde, manifestazioa egin eta
bi egunetara Guardia Zabilak egin-
dako operazioa izan du hizpide Lui-
sak: «Tristura handi batekin jaso

dugu. Nik uste dut une honetan gi-
zartearen gehiengoa ez dagoela ho-
rrelako albisteen zain. Bizi dugun
gatazka hau gainditzeko pausoen
zain dago gizartea eta Saretik bul-
tzatzen duguna hori da. Ez da ondo-
rio bakarra preso eta iheslariena
konpondu beharrekoa baina bai ga-
rrantzitsua dena. Horrelako albiste-
ak atzerapausoak dira». Sareko ki-
deak gaineratu duenez, «orain bost-
hamar urtetako argazki bat da, hau
ez gainditzearena izanik bere helbu-
rua. Larunbatekoan, hau gainditze-
ko bidean badagoela gizartean
gehiengo zabal bat argi ikusten da,
gaurkoa [atzokoa] horren kontrakoa
da». 

Aurrera begira, «egoera hau gain-
ditzeko egunero-egunero bakoitzak
bere apurra egin» behar duela dio
Luisak. «Sareren filosofia ere hortik
doa. Gure helburua da ahal den sa-
rekide gehien lortzea, preso eta
iheslarien giza eskubideen alde
egongo dena. Eta hor bakoitzak
bere apurra ematea, eta hori ere iru-
dikatzea. Dispertsioaren aurkako
mezua zabaldu daiteke egunero
modu askotara, denok baikara erre-
alitate hau mahai gainean jartzeko
transmisore lana egin dezakete-
nak». Larunbateko manifestazioak
«indarra emateko» balio duela dio
Luisak, «baina gure ustez lan txikiek
egiten dute horrelako argazki han-
diak lortzea». Erronketako bat, be-
raz, ahal den sarekide gehiena lor-
tzea da, Sareren eskaerak ahal di-
ren esparru gehienetara iristeko.
Bigarren erronka dispertsioaren in-
guruko liburua lau hizkuntzetan ar-
gitaratu eta zabaltzea da, ahal den
munduko zoko guztietara iristeko. 

ERREDAKZIOA TOLOSA

Tolosako PSE-EEk hondakin bilketa
sistema berria kritikatu du ohar ba-
ten bitartez. Jose Ignacio Asensio
PSE-EEren alkategaiak «hasieratik
gaizki funtzionatu duen sistema»
izan dela azpimarratu du, eta «edu-
kiontzien neurria, hondakin organi-
koarentzat, txikiegia» dela eta ireki-
tzeko gailuak «puskatuta» daudela:
«Bideetan eta eremu berdeetan pol-
tsak agertzen dira, horren ondo-
rioz». Bide horretan, Eguberrietako
ospakizunen ondorenak hizpide
izan ditu Asensiok, egoera «larritu»

PSE-EEren ustez «porrot»
egin du hondakin bilketa
sistema berriak
Jose Ignacio Asensio
ordezkari sozialistak
«errespetu falta» egotzi
dio udal gobernuari

egin dela azalduz: «Erronka garran-
tzitsua izan da porrot hutsa den sis-
tema honentzat».

Horrenbestez, beraz, eta, «zen-
tzuz jokatzea eskatuz», Jose Ignacio
Asensiok hautazko bosgarren edu-
kiontzia jartzea aldarrikatu du, eta
Eibar adibidetzat jarri du: «Eibarko
gobernu sozialistak hautazko bos-
garren edukiontzia ezarri du, horren
aldeko apustua egin duten herrita-
rrei hobari fiskalak ezarriz, eta ei-
bartarren %90 jada sistema horre-
kin ari da».

Horren harira, «Bilduk kalbario
bat sortu» duela nabarmenduz, «in-
posatzearen gainetik kontzientzia-
zioa» jarri du Asensiok, eta «errespe-
tu falta» egotzi dio Bilduk eta Arala-
rrek osatzen duten udal gobernuari:
«Kalitate demokratiko hori balioga-
bea da».

ERREDAKZIOA 

Tolosaldea Garatzen-Lehiberrik, in-
gurunean dauden nekazaritzako eli-
kagaien sektoreko enpresei zuzen-
dutako jardunaldi informatiboa an-
tolatu du etzirako, urtarrilak 15.
Ekitaldi hori sektore horren nazioar-
tekotasuna sustatzeko martxan jarri
den Kimuberri programaren ba-
rruan kokatzen da, eta Gipuzkoako
Foru Aldundiak babesten du.

Jardunaldia Lehiberrin,
nekazaritza elikagaien
esportazioei buruz 
Kimuberri proiektua 
eta arrakasta duten bi
enpresen esperientziak
azalduko dira bertan

Bertan, Kimuberri proiektuaren
lerro garrantzitsuenak, orain arte
egin den lanaren laburpena eta
etorkizunera begira egingo diren
ekimenei buruz hitz egingo da. Era
berean, esportazioan arrakasta
izan duten sektoreko bi enpresek
Angulas Aguinagak eta Lurlanek,
beraien esperientzia kontatuko
dute eta baita kanpo merkatuetan
onartuak izateko gakoak zeintzuk
diren ere. 

Jardunaldia 09:00etatik
10:30era izango da. Izena emateko
Lehiberri Zentroarekin jarri behar da
harremanetan, 943 654 501 zen-
bakian edo lehiberri@lehiberri.net
helbidean.

gehiagorako deitu 600 991 268
(Gorka) telefono zenbakira.

LAN BILA

Umeak edo helduak zaintzeko.

Neska bat eskaintzen da umeak
edo helduak zaintzeko. Informee-
kin. Interesa duenak deitu 
654 610264 zenbakira.



Atzo goizaldean
Ibarran atxilotu zuen
Guardia Zibilak,
abokatuen aurka
egindako operazioan

M. UGARTEMENDIA IBARRA

Atzo iluntzean Ibarrako eta eskual-
deko ehunka herritar Ibarran bildu
ziren Jon Mintegiagaren atxiloketa
salatzeko. Abokatuen aurkako ope-
razioa egin zuen Guardia Zibilak
atzo goizaldean eta Jon Mintegiaga
'Minde' ibartarra ere atxilotu zuten
tartean. 

Atzo atxilotutako hamasei pertso-
nei ETAri babesa ematea eta delitu
fiskalak egitea egozten diete. Minte-
giagaren senideek adierazitakoaren
arabera 07:00ak inguruan Guardia
Zibila bere bikotearen etxera joan
zen ate joka, baina goian bizi dela
adierazi zioten eta orduan Mintegia-
garen etxera jo zuten. Atea jo eta «ja-
rrera lasaiarekin» sartu ziren seni-
deek adierazitakoaren arabera.
Ordu erdi inguru etxean egin ondo-
ren, bere bikotekidea eta semea
agurtzeko aukera ere izan zuen, Do-
nostiako Intxaurrondoko Guardia Zi-
bilaren kuartelera eraman aurretik.
Familiari lehenengo momentutik
adierazi zioten atxiloketa komunika-
tua zela.

Mintegiagaren etxearen atarian
poliziaren patruila bat egon zen
egun osoan zehar, zaintza lanak egi-
ten. Etxea prezintaturik utzi zuten
Mintegiaga Donostiara eraman zu-
tenean, erregistroa egiteko zain. Se-
nide eta lagunak Mintegiagaren
etxe inguruan bildu ziren, Guardia
Zibila Mintegiagarekin bertara joan-
go zen momentuaren zain. Tolosal-
deko ATARIAren edizioa ixterakoan
oraindik Donostiatik Ibarrara ekar-
tzekoa zuten Mintegiaga.

Abokatuen aurkako operazioa

Aipatu bezala, hamasei pertsona
atxilotu dituzte, gehienak aboka-
tuak: Amaia Izko, Kepa Manzisidor,
Onintza Ostolaza, Aiert Larrarte,
Haizea Ziluaga, Arantxa Aparicio,
Ainhoa Baglietto, Atxarte Salvador,
Jaione Karrera, Kepa Manzisidor,
Eukene Jauregi, Alfonso Zenon, Ja-
vier Carballido, Nagore San Martin,
Fran Balda eta Ane Ituño. Horiez
gain, Iñaki Goioaga ere auzipetu
dute, baina senataria izanik afora-
tua denez, ez dute atzeman. Atxilo-
tuen artean dozena bat abokatuak
dira, eta Amaia Izko, Eukene Jauregi
eta Haizea Ziluaga Madrilen atze-
man dituzte. Han ezker abertzaleko

hainbat kideren aurkako epaiketa
hastekoa zen atzo; nahiz eta hiru
abokaturen atxiloketaren ostean,
bertan behera gelditu zen. 

Guztiei «organizazio terroristako
kide» izatea eta «delitu fiskalak egi-
tea» egozten diete, Barne Ministerio-
ak ateratako ohar baten arabera.
2012. eta 2013. urteen artean oga-
sunean 1,3 milioi ez aitortzea ego-
tzita, Ogasun Publikoaren kontrako
delitu bat eta dirua zuritzea leporatu
diete, hain zuzen ere. Espainiako
Barne Ministerioaren arabera, He-
rrira-k EPPK-ko presoen abokatuei
ordaindutako dirua da hori, eta pla-
taforma horren diruzain izatea ego-
tzita atxilotu ditutze lau lagun; tarte-
an Jon Mintegiaga ibartarra. «Abo-
katuen kolektiboa ekonomikoki
sostengatzen zuen finantza egitura
desegitea eragin du operazioak»,
dio ministerioaren oharrak. 

Herrira-ren aurkako operazioa

Barne Ministerioaren oharrean ai-
patzen dute 2013ko irailean eta
2014ko urtarrilean Frente de cárce-
les deituriko estrukturaren aurka
egindako operazioa osatu duela. Or-
dukoari Jake izena jarri zioten, atzo-
koari, berriz, Mate.

2013ko irailaren 30ean, hain zu-
zen ere, Herrira-ren aurkako opera-
zioa gauzatu zuen Guardia Zibilak,
eta hemezortzi lagun atxilotu zituz-
ten. Jon Mintegiaga ibartarra Herna-
niko egoitzan zegoen, eta bere au-
rrean atxilotu zituzten Herrira-ko ki-
deak. Bera aske geratu zen, nahiz
eta guardia zibilek jakinarazi zioten
ikerketak aurrera egin ahala, Espai-
niako Auzitegi Nazionalera joan be-
harrean suertatu zitekeela. Urriaren
11n inputatuta zegoela jakinarazi

Eskualdera zabalduko da Mintegiagaren
atxiloketa salatzeko aldarria

zioten. Ibartarrarekin batera, Emilie
Martin inputatu zuen Espainiako
epaileak, Ipar Euskal Herriko Herri-
rako kide izatea egotzita. Aurreko
hemezortzi atxilotu eta inputatuei
bezala, azken bi hauei, «talde terro-
ristako kide» izatea, finantzatzea
eta «terrorismoa goratzea» egozten
zieten. Azaroaren 5ean, Mintegiaga
Espainiako Auzitegi Nazionalean
izan zen, Herrira-ren epailearen au-
rrean deklaratzen. Eloy Velasco Au-
zitegi Nazionaleko epaileak berme-
rik gabe utzi zuen aske ibartarra, or-
duan. Epaiketaren zain.

«Konponbidearen alde»

Haimar Altuna, Sortuko eskualdeko
arduradunak, ATARIA irratian hitz egin
zuen atzo goizean. Altunak adierazi
zuen ezker abertzalea «konponbide-
aren aldeko indarrak biltzen» ari
dela, baina espainiar estatuak «ga-
tazka nahi duela». Egoera horretan,
Euskal Herriak «herri bezala eran-
tzun behar duela» adierazi zuen,
«etorkizuna gure esku baitago». Eus-

kal Herriaren apustua argi dagoela
adierazi du, era beran: «konponbi-
dea nahi du». Elkarretaratzearen
amaieran ere operazioa «espainiar
estatuaren espetxe politika krimina-
laren parte» dela salatu zuten, «pre-
soei sostengu guztia kentzeko».
Hala ere horren aurka egin eta «in-
darrak biltzeko» garaia dela aldarri-
katu zuten. Batetik, «demokrazia

eta askatasun eszenatoki posible
bakar hori errealitate bilakatzeko»
eta bestetik «gure bidean -bake eta
demokraziarako Euskal Bidean- in-
darrak batzeko deia egiten dizue-
gu».

Herritarren babesa

Ibarrako Udalak presazko ez-ohiko
osoko bilkura egingo du gaur,
19:00etan. Bertan Jon Mintegiaga
herritarraren eta beste hamabost
euskaldunen atxiloketa salatzeko
Bilduk aurkeztutako mozioa onartu-
ko dute.

Horrez gain, Sortuk ere elkarreta-
ratzeak deitu ditu hainbat herritan,
gaurko, Aski da! Errepresioari stop!
lelopean. Anoetan, Amasa-Villabo-
nan, Ibarran eta Tolosan egingo dira
besteak beste elkarretaratzeak.

Elkarretaratzeak jada deituta
zeuden gaurko Auzitegi Goreneko
Fiskalak Kepa Pikabea presoaren
kasua gaur aztertu behar duelako,
Frantzian betetako urteak zenba-
tzea eta Espainian bete beharreko
zigorrari kendu behar zaizkien ala ez
erabaki beharko du Gorenak, eta li-
tekeena da erabaki horrek behin be-
tiko irizpidea ezartzea. 

Hala ere, orain deialdiak indartu
egin dituzte, eta atzoko hemezortzi
atxiloketak salatzeko eta konponbi-
dearen alde egiteko elkarretaratze-
ak ere izango dira gaur eskualdean
egingo dituztenak.

Egun osoan zehar Guardia Zibila Mintegiagaren etxean izan zen, zaintzan. M. I.

Ibarraldea

�2015eko urtarrilaren 13a, asteartea / Tolosaldeko Ataria    3

GAUR, URTARRILAK 13

AMASA-VILLABONA

19:30. Berdura plazan.
ANOETA

18:30. Herriko plazan.
IBARRA

19:30. Beheko bide plaza.
TOLOSA

19:30. Trianguloa plazan.

Deialdiak

Ehunka herritar Ibarrako plazan bildu ziren atzo iluntzean Jon Mintegiagaren atxiloketa salatzeko. M. U.



Azken agurra eman diote «Juanitori»
REBEKA CALVO

Juan Garmendia Larrañagaren
lagunez bete zen ostiralean To-
losako Santa Maria parrokia.

Eta lagun hitza ez da kasualitatez
aukeratutakoa, han bildu zirenek
behin eta berriz errepikatu baitzu-
ten Garmendia Larrañaga lagunen
laguna zela, atsegina. 

Bertaratutakoek han eman nahi
izan zioten azken agurra «Juanitori»
eta une egokia izan zen garai bateko
kontuen inguruan hitz egiteko. Ho-
rietako bat zen Joxe Manuel Atxaga.
Laskorain ikastola sortzen arituta-
koa da Atxaga eta Garmendia Larra-
ñagarekin ikerketa lanak egiten ba-

serriz baserri ibilitakoa ere bada.
«Baserrietara joateari utzi genione-
an ere larunbatero-larunbatero el-
kartzen ginen», esan zuen. Atxagak
hartzen zuen parte Garmendia La-
rrañagaren familiaren kandela den-
daren atzealdean egiten zituen ter-
tulietan. Tertulia politikoak ziren,
Frankismoaren garaian egiten zi-
tuen, eta sentsibilitate askoko jen-
dea biltzen zen bertan. Horietako
gehienak hil direla gogoratu zuen
Atxagak: «Tertulietan jende asko bil-

tzen ginen, argazki zahar batzuk be-
giratzen aritu ginen behin, eta zeu-
denetatik lau bakarrik geratzen
gara». 

Urteak ez dira alferrik pasatzen,
eta batek baino gehiagok ekarri
zuen gogora ideia hori; belaunaldi
baten azken ordezkarietako bat zela
tolosarra. «Euskal kulturarentzat ga-
lera handi bat da bere heriotza, bai
bere lanarengatik eta baita bere be-
launaldiaren bukaera adierazten
duelako ere. Pena handia da», esan

tu bere doktore tesiaren zuzendaria.
Etnolexikografiaren inguruan egin
zuen. 

Familiaren kandela dendara joa-
ten ziren bezeroen istorioak biltzen
hasi zuen ibilbidea Juan Garmendia
Larrañagak, eta arrasto handia utzi
du. Ia azken egunera arte aritu zen
«Juanito» belaunaldiz belaunaldi pa-
sako den ondarea osatzen. 

zuen Antton Izagirre Tolosako alkate
ohiak. 

Gizarteak Garmendia Larrañagak
utzitako lan mardula jasoko duela
ere nabarmendu zuten denek. Argi-
taratutako liburuen zerrenda luzee-
gia da lerro hauetan biltzeko. Tolo-
sarrak istorioen protagonistekin bil-
tzea zuen gustuko, baserriz baserri
joan, garai bateko bizimoduen berri
emango zioten emakume eta gizo-
nekin bildu eta solasaldi luzeak
egin. Egiteko horretan maisu bikai-
nak izan zituen, Joxemiel Barandia-
ran, Julio Caro Baroja, Koldo Mitxe-
lena... Caro Baroja izan zen hain jus-

Ostiral iluntzean izan zen Juan
Garmendia Larrañagaren heriotza
elizkizuna Santa Maria parrokian 

Tolosa

Tolosako Santa Maria parrokian izan zen elizkizuna, pasa den ostiralean. Bigarren irudian familia iritsi zeneko unea. I. T. 

Antton Izagirre
Tolosako alkate ohia 

«Alkatetzan egon nintzenean harre-
man nahiko estua izan nuen bera-
rekin. Garai hartan eskuartean zi-
tuen lanen berri emateko deitzen zi-
dan eta askotan egon ginen
elkarrekin. Liburuak ere oparitu ziz-
kidan. Patxadako gizona zen, gizon
irekia, ikuspegi desberdinak onar-
tzeko jarrera irekia zuena. Gertuko
tratua izan genuen». 
«Galera handia izan zen bere emaz-
tearen heriotza, eta orduan maila
bat beheraka egin zuen. Gerora ere
tratua izan dugu. Lanean jarraitu du
azken momentura arte». 
«Euskal kulturarentzat galera handi
bat da bere heriotza, bai bere lana-
rengatik, eta baita bere belaunaldi
baten bukaera adierazten duelako
ere. Pena handia izan dut bere he-
riotzaren berri izaterakoan». 

Esanak

Esanak

Roman Sudupe
Gipuzkoako Ahaldun Nagusi ohia 

«Nik beti esaten dut Juanito zen be-
zalakoa zela bere ama azkoitiarra
zelako, eta nik hori esan beharra
daukat ni ere azkoitiarra izanda. Gi-
zon berezia zen, atsegina, jakindu-
riaren gainetik zegoena... Azkenean
pertsonak beste gauza guztien gai-
netik egon behar gara, eta Juanitok
dohain asko zituen eta bereziki
bere atsegintasuna eta jendeareki-
ko harremanak nabarmenduko ni-
tuzke». 
«Bere bizitza osoan gustuko lana
egiteko aukera izan zuen, eta gustu-
ko lana egiten denean ondo egiten
da eta sakon. Juanitok sakontasu-
nez bildu zituen lanak». 

Iñaxio Ugarte
Lizardi elkarteko eta Laskorain

ikastolako sortzailea

«Juanito Lizardiren sorkuntzan tar-
tean ibili zen, baita Laskorain ikas-
tolakoan ere». 
«Juanitok familiako dendaren atze-
aldean egiten zituen tertulia politi-
koak. Nik ez nuen gehiegi parte har-
tzen, baina jende asko biltzen zen
bertan; Goikoetxea mediku errepu-
blikazalea, Bibiano Larramendi eta
Manolo Ugarte abertzaleak... Fran-
kismoaren garaian egiten zituen.
Politikaz hitz egiteko biltzen ziren,
bakoitzak berea kontatzen zuen.
Batzuk oso abertzaleak ziren, baina
beste batzuk ez, denak batera egi-
ten genuen Francoren kontra».

Lehen irudian Ricardo Ugarte eskultorearekin eta bere emazte Julia Otxoarekin, Jorge Oteizarekin, Michel Peralesekin, Iñaki Etxeberria arkitektoarekin eta Antxon Elosegirekin; hurrengoan Joxemiel

Barandiaranekin; Jose Mari Satrustegi eta Barandiaran zenarekin hirugarren argazkian; eta azkenekoan, Julio Caro Baroja eta Barandiaranekin berriz ere. ATARIA

Bideoa. Ikusi Gar-
mendia Larrañaga-
ren inguruan bildu-
tako iritziak irudia
eskaneatuta.  

Xabier Mendiguren
Kontseiluako zuzendari ohia 

«Harreman luzea izan dugu, bi mai-
latakoa izan da: maila intelektuale-
an lan batzuk egin ditugu batera,
eta bestetik, adiskide on bat izan
da. Berarekin Euskal Herriko hain-
bat txoko ezagutzeko aukera izan
dut, eta bazkariak egin, beste adis-
kide batzuk ezagutu...». 
«Adiskideen adiskide on bat zen.
Ironia eta umore handia zeukan eta
gauzak patxadaz hartzen zituen,
eta asko baloratzen zuen aurrekoek
egindako lana. Hori biltzen aritu
zen, konturatzen baitzen urteak
pasa ahala gauza horiek geroz eta
urrunago geratzen zirela». 
«Alde batetik, bere lan osoak geratu
dira. Eta bestetik, beste hainbat li-
buru argitaratuak, hitzaldi asko...
Urteetarako zer aztertu eta ikasia
eman digu. Hartu-emana izan dugu-
nok pribilegiatuak izan gara. Bizitza
luze eta emankorra izan du, eta in-
bidiagarria da berak izan duen bizi-
modua eta Euskal Herrian egin
duen lana». 

Joxe Manuel Atxaga
Laskoraingo sortzailea eta Gar-

mendiaren kolaboratzailea 

«20 urte nituela hasi nintzen bera
ezagutzen eta kanpoan asko egon
banaiz ere, bere tertulietara joaten
nintzen. Orain dela beste 20 bat ur-
tetik edo larunbatero-larunbatero
atera gara biok. Bisitak egitera joa-
ten ginen baserrietara, eta bere az-
terketa lanetan asko laguntzen
nion. Hori utzi zuenean ere larunba-
tero biltzen jarraitu dugu. Orain
arte. Azken bisita Eguberrietan egin
nion eta Tio Pepe bat hartu genuen
Urtezaharrean». 
«Lan izugarria egin du, ez da geldi-
tu. Suerte handia izan zuen; bate-
tik, balio zuen lan hori egiteko, eta
bestetik, ia libre egon da bere lana
egiteko, dendan bere aita eta neska
bat izan zituztelako lanerako. Bera
ikerketa lanetan aritu da oso-oso-
an». 
«Tertulietan jende asko biltzen gi-
nen; argazki batzuk begiratzen aritu
ginen, 15 bat geunden, eta konta-
tzen hasi eta lau bakarrik geratzen
gara». 

Joxean Muñoz
Eusko Jaurlaritzako Kultura 

sailburuordea 

«Garmendia Larrañagak lan izuga-
rria utzi du eta eredu bat izan da.
Alde batetik, badago hor belaunaldi
oso bat joaten ari zaiguna eta izuga-
rrizko lana egin duela baldintzarik
txarrenetan. Jende batean kultura-
rekiko grina hori ikustea izugarria
da; kultura eta demokrazia uztartu
zituzten, eta askatasuna eta kultu-
rarekiko ardura hori hartu zuten, ja-
kinik hori arriskutsua ere bazela.
Hau behin eta berriz eskertu behar-
ko dugu». 
«Bere lanaren seriotasuna eta lana-
rekiko grina azpimarratuko nituzke.
Bere herriarekiko maitasuna naba-
ria zen. Oso gertu duzun hori balo-
ratzea ez da horren ohikoa, eta be-
rak egin zuen, eredugarria da. Ere-
dugarria iruditzen zait ere zein
gertutasun eta maitasunarekin gi-
zarteratzen zuen ikertzen zuen
hori».
«Herriarenganako eta jakintzaren-
ganako maitasun serio hori eta jen-
dearenganako errespetu hori ere
oso garrantzitsuak dira».

Edorta Kortadi
Arte irakasle, kritikaria eta 

Eusko Ikaskuntzako lehendakari

ohia

«Gizon jatorra eta patxada handikoa
izan zen, plazako gizona. Eta bestal-
de, etnografo bezala, lan izugarria
egin du». 
«Bai etnolexikografian eta baita To-
losako Inauterietako egiturak,
abestiak... aztertzen ere lan asko
pilatu zituen gizona izan da. Baran-
diaranen eta Caro Barojaren itzale-
an lan egin zuen eta lan izugarria
egin». 
«Gizon herrikoia zen; egunero atera-
tzen zen basoerdi batzuk hartzera,
lagunekin egoten zen. Horrek oso
gertuko egiten zuen».
«Galera handia da bere heriotza,
baina hor geratzen zaigu bere
lana». 



Azken agurra eman diote «Juanitori»
REBEKA CALVO

Juan Garmendia Larrañagaren
lagunez bete zen ostiralean To-
losako Santa Maria parrokia.

Eta lagun hitza ez da kasualitatez
aukeratutakoa, han bildu zirenek
behin eta berriz errepikatu baitzu-
ten Garmendia Larrañaga lagunen
laguna zela, atsegina. 

Bertaratutakoek han eman nahi
izan zioten azken agurra «Juanitori»
eta une egokia izan zen garai bateko
kontuen inguruan hitz egiteko. Ho-
rietako bat zen Joxe Manuel Atxaga.
Laskorain ikastola sortzen arituta-
koa da Atxaga eta Garmendia Larra-
ñagarekin ikerketa lanak egiten ba-

serriz baserri ibilitakoa ere bada.
«Baserrietara joateari utzi genione-
an ere larunbatero-larunbatero el-
kartzen ginen», esan zuen. Atxagak
hartzen zuen parte Garmendia La-
rrañagaren familiaren kandela den-
daren atzealdean egiten zituen ter-
tulietan. Tertulia politikoak ziren,
Frankismoaren garaian egiten zi-
tuen, eta sentsibilitate askoko jen-
dea biltzen zen bertan. Horietako
gehienak hil direla gogoratu zuen
Atxagak: «Tertulietan jende asko bil-

tzen ginen, argazki zahar batzuk be-
giratzen aritu ginen behin, eta zeu-
denetatik lau bakarrik geratzen
gara». 

Urteak ez dira alferrik pasatzen,
eta batek baino gehiagok ekarri
zuen gogora ideia hori; belaunaldi
baten azken ordezkarietako bat zela
tolosarra. «Euskal kulturarentzat ga-
lera handi bat da bere heriotza, bai
bere lanarengatik eta baita bere be-
launaldiaren bukaera adierazten
duelako ere. Pena handia da», esan

tu bere doktore tesiaren zuzendaria.
Etnolexikografiaren inguruan egin
zuen. 

Familiaren kandela dendara joa-
ten ziren bezeroen istorioak biltzen
hasi zuen ibilbidea Juan Garmendia
Larrañagak, eta arrasto handia utzi
du. Ia azken egunera arte aritu zen
«Juanito» belaunaldiz belaunaldi pa-
sako den ondarea osatzen. 

zuen Antton Izagirre Tolosako alkate
ohiak. 

Gizarteak Garmendia Larrañagak
utzitako lan mardula jasoko duela
ere nabarmendu zuten denek. Argi-
taratutako liburuen zerrenda luzee-
gia da lerro hauetan biltzeko. Tolo-
sarrak istorioen protagonistekin bil-
tzea zuen gustuko, baserriz baserri
joan, garai bateko bizimoduen berri
emango zioten emakume eta gizo-
nekin bildu eta solasaldi luzeak
egin. Egiteko horretan maisu bikai-
nak izan zituen, Joxemiel Barandia-
ran, Julio Caro Baroja, Koldo Mitxe-
lena... Caro Baroja izan zen hain jus-

Ostiral iluntzean izan zen Juan
Garmendia Larrañagaren heriotza
elizkizuna Santa Maria parrokian 

Tolosa

Tolosako Santa Maria parrokian izan zen elizkizuna, pasa den ostiralean. Bigarren irudian familia iritsi zeneko unea. I. T. 

Antton Izagirre
Tolosako alkate ohia 

«Alkatetzan egon nintzenean harre-
man nahiko estua izan nuen bera-
rekin. Garai hartan eskuartean zi-
tuen lanen berri emateko deitzen zi-
dan eta askotan egon ginen
elkarrekin. Liburuak ere oparitu ziz-
kidan. Patxadako gizona zen, gizon
irekia, ikuspegi desberdinak onar-
tzeko jarrera irekia zuena. Gertuko
tratua izan genuen». 
«Galera handia izan zen bere emaz-
tearen heriotza, eta orduan maila
bat beheraka egin zuen. Gerora ere
tratua izan dugu. Lanean jarraitu du
azken momentura arte». 
«Euskal kulturarentzat galera handi
bat da bere heriotza, bai bere lana-
rengatik, eta baita bere belaunaldi
baten bukaera adierazten duelako
ere. Pena handia izan dut bere he-
riotzaren berri izaterakoan». 

Esanak

Esanak

Roman Sudupe
Gipuzkoako Ahaldun Nagusi ohia 

«Nik beti esaten dut Juanito zen be-
zalakoa zela bere ama azkoitiarra
zelako, eta nik hori esan beharra
daukat ni ere azkoitiarra izanda. Gi-
zon berezia zen, atsegina, jakindu-
riaren gainetik zegoena... Azkenean
pertsonak beste gauza guztien gai-
netik egon behar gara, eta Juanitok
dohain asko zituen eta bereziki
bere atsegintasuna eta jendeareki-
ko harremanak nabarmenduko ni-
tuzke». 
«Bere bizitza osoan gustuko lana
egiteko aukera izan zuen, eta gustu-
ko lana egiten denean ondo egiten
da eta sakon. Juanitok sakontasu-
nez bildu zituen lanak». 

Iñaxio Ugarte
Lizardi elkarteko eta Laskorain

ikastolako sortzailea

«Juanito Lizardiren sorkuntzan tar-
tean ibili zen, baita Laskorain ikas-
tolakoan ere». 
«Juanitok familiako dendaren atze-
aldean egiten zituen tertulia politi-
koak. Nik ez nuen gehiegi parte har-
tzen, baina jende asko biltzen zen
bertan; Goikoetxea mediku errepu-
blikazalea, Bibiano Larramendi eta
Manolo Ugarte abertzaleak... Fran-
kismoaren garaian egiten zituen.
Politikaz hitz egiteko biltzen ziren,
bakoitzak berea kontatzen zuen.
Batzuk oso abertzaleak ziren, baina
beste batzuk ez, denak batera egi-
ten genuen Francoren kontra».

Lehen irudian Ricardo Ugarte eskultorearekin eta bere emazte Julia Otxoarekin, Jorge Oteizarekin, Michel Peralesekin, Iñaki Etxeberria arkitektoarekin eta Antxon Elosegirekin; hurrengoan Joxemiel

Barandiaranekin; Jose Mari Satrustegi eta Barandiaran zenarekin hirugarren argazkian; eta azkenekoan, Julio Caro Baroja eta Barandiaranekin berriz ere. ATARIA

Bideoa. Ikusi Gar-
mendia Larrañaga-
ren inguruan bildu-
tako iritziak irudia
eskaneatuta.  

Xabier Mendiguren
Kontseiluako zuzendari ohia 

«Harreman luzea izan dugu, bi mai-
latakoa izan da: maila intelektuale-
an lan batzuk egin ditugu batera,
eta bestetik, adiskide on bat izan
da. Berarekin Euskal Herriko hain-
bat txoko ezagutzeko aukera izan
dut, eta bazkariak egin, beste adis-
kide batzuk ezagutu...». 
«Adiskideen adiskide on bat zen.
Ironia eta umore handia zeukan eta
gauzak patxadaz hartzen zituen,
eta asko baloratzen zuen aurrekoek
egindako lana. Hori biltzen aritu
zen, konturatzen baitzen urteak
pasa ahala gauza horiek geroz eta
urrunago geratzen zirela». 
«Alde batetik, bere lan osoak geratu
dira. Eta bestetik, beste hainbat li-
buru argitaratuak, hitzaldi asko...
Urteetarako zer aztertu eta ikasia
eman digu. Hartu-emana izan dugu-
nok pribilegiatuak izan gara. Bizitza
luze eta emankorra izan du, eta in-
bidiagarria da berak izan duen bizi-
modua eta Euskal Herrian egin
duen lana». 

Joxe Manuel Atxaga
Laskoraingo sortzailea eta Gar-

mendiaren kolaboratzailea 

«20 urte nituela hasi nintzen bera
ezagutzen eta kanpoan asko egon
banaiz ere, bere tertulietara joaten
nintzen. Orain dela beste 20 bat ur-
tetik edo larunbatero-larunbatero
atera gara biok. Bisitak egitera joa-
ten ginen baserrietara, eta bere az-
terketa lanetan asko laguntzen
nion. Hori utzi zuenean ere larunba-
tero biltzen jarraitu dugu. Orain
arte. Azken bisita Eguberrietan egin
nion eta Tio Pepe bat hartu genuen
Urtezaharrean». 
«Lan izugarria egin du, ez da geldi-
tu. Suerte handia izan zuen; bate-
tik, balio zuen lan hori egiteko, eta
bestetik, ia libre egon da bere lana
egiteko, dendan bere aita eta neska
bat izan zituztelako lanerako. Bera
ikerketa lanetan aritu da oso-oso-
an». 
«Tertulietan jende asko biltzen gi-
nen; argazki batzuk begiratzen aritu
ginen, 15 bat geunden, eta konta-
tzen hasi eta lau bakarrik geratzen
gara». 

Joxean Muñoz
Eusko Jaurlaritzako Kultura 

sailburuordea 

«Garmendia Larrañagak lan izuga-
rria utzi du eta eredu bat izan da.
Alde batetik, badago hor belaunaldi
oso bat joaten ari zaiguna eta izuga-
rrizko lana egin duela baldintzarik
txarrenetan. Jende batean kultura-
rekiko grina hori ikustea izugarria
da; kultura eta demokrazia uztartu
zituzten, eta askatasuna eta kultu-
rarekiko ardura hori hartu zuten, ja-
kinik hori arriskutsua ere bazela.
Hau behin eta berriz eskertu behar-
ko dugu». 
«Bere lanaren seriotasuna eta lana-
rekiko grina azpimarratuko nituzke.
Bere herriarekiko maitasuna naba-
ria zen. Oso gertu duzun hori balo-
ratzea ez da horren ohikoa, eta be-
rak egin zuen, eredugarria da. Ere-
dugarria iruditzen zait ere zein
gertutasun eta maitasunarekin gi-
zarteratzen zuen ikertzen zuen
hori».
«Herriarenganako eta jakintzaren-
ganako maitasun serio hori eta jen-
dearenganako errespetu hori ere
oso garrantzitsuak dira».

Edorta Kortadi
Arte irakasle, kritikaria eta 

Eusko Ikaskuntzako lehendakari

ohia

«Gizon jatorra eta patxada handikoa
izan zen, plazako gizona. Eta bestal-
de, etnografo bezala, lan izugarria
egin du». 
«Bai etnolexikografian eta baita To-
losako Inauterietako egiturak,
abestiak... aztertzen ere lan asko
pilatu zituen gizona izan da. Baran-
diaranen eta Caro Barojaren itzale-
an lan egin zuen eta lan izugarria
egin». 
«Gizon herrikoia zen; egunero atera-
tzen zen basoerdi batzuk hartzera,
lagunekin egoten zen. Horrek oso
gertuko egiten zuen».
«Galera handia da bere heriotza,
baina hor geratzen zaigu bere
lana». 



ARETO FUTBOLA

HIRUGARREN MAILA 

12. jardunaldia

Laskorain-Internacional 4-4
Bilbo-Egintza 4-4
Tolosala-Santurtzi 2-3

Sailkapena

1. Laskorain 26p
2. Durango 26p
3. Goierri 25p
11. Egintza 11p
12. Tolosala Hirukide 6p

13. jardunaldia

Durango-Laskorain

Egintza-Elorrio
Tolosala, atsedenaldia

ESKUBALOIA

LEHEN MAILA, C TALDEA

15. jardunaldia

Tolosa Eskubaloia 25
Eibar 26

Sailkapena

1. Eibar 24p
2. Anaitasuna 21p
3. Arrasate 21p
4. Tolosa Eskubaloia 21p

16. jardunaldia

Tolosa Eskubaloia-Pulpo

FUTBOLA

ERREGIONAL PREFERENTEA

2. multzoa / 15. jardunaldia

Tolosa-Beasain 4-1

Sailkapena

1. Getariako 38p
2. Urola 30p
9. Tolosa CF 20p

16. jardunaldia

Tolosa CF-Mondragon

LEHEN ERREGIONALA

Igoera fasea, 2. jardunaldia

Intxurre-Roteta 2-3
Billabona-Zarautz 0-1

Sailkapena

1. Zarautz 6p
2. Roteta 6p
9. Intxurre 0p
10. Billabona 0p

Hirugarren jardunaldia

Intxurre-Billabona

SASKIBALOIA

EBA liga

10. jardunaldia

Ardoi-TAKE                            65-58

Sailkapena

1. Easo 9-1
10. Take 4-6

Emaitzak

Kirolak

Tolosa CF taldeak 0-1
galdu du etxean
Ordiziaren aurka

ASIER IMAZ TOLOSA

Partida amaieran triste zegoen Iker
Dorronsoro Tolosa CF taldeko entre-
natzailea. Alde batetik, Endikak
izandako lesioagatik, eta bestetik,
hiru puntuek ihes egin zutelako Be-
razubitik; denboraldi honetan, le-
hen aldiz. Lehen itzuli amaiera tris-
tea, izan ere, garaipenak hirugarren
postuan jarriko zuen taldea, une ho-
netan zazpigarren dago sailkapene-
an. Itzuli oso bat gelditzen da, ordea,
puntuak pilatu eta 10 puntura dago-
en bigarren postua lortzeko. Igande-

Lehen itzuli gorabeheratsua
Fuentes eta Aitor aldageletan geldi-
tu ziren. 

Bigarren zatia indartsu hasi zuen
etxeko taldeak. 49. minutuan, Loi-
dik jokaldi bikaina egin zuen ezker
hegaletik, baina azken pasea ez
zuen inork topatu, eta berdinketara-
ko aukera ona galdu zuen Tolosak.
51. minutuan, Jon Gomez saiatu
zen, eta gutxigatik ez zuen lortu gol
olinpikoa. Korner jaurtiketa hori
kanpokoen atezainak atera zuen
ozta-ozta. 

63. minutuan, etxekoak bat gu-
txiagorekin geratu ziren; Unaik biga-
rren horia ikusi zuen, eta epaileak
ikusle eta jokalarien pazientzia
agortu zuen. Bat gutxiagorekin

oraindik eta gehiago berpiztu zen
Tolosa, azken minutuetan «bihotza-
rekin jolastu dugu» zioen Dorronso-
rok, arrazoi zuen, izan ere, berdinke-
ta gertu zegoen; baita 0-2koa ere. 

Ondorengo minutuetan Diezek
izan zituen bi aukera, baina kale.
76. minutuan etorri zen albiste txa-
rrena: Endika puskatu egin zen. Aur-
kariak ukitu gabe lurrera erori zen
hegaleko jokalari gaztea, belaune-
an «kraska» bat sumatu ondoren. Bi
lagunek eraman zuten aldageleta-
ra, eta bertatik anbulantzian ospita-
lera, «belauna hazi-hazi eginda». Ea
lehenbailehen sendatzen den be-
rastegiarra, taldeak bere beharra
izango baitu ondorengo partidetan. 

Erregional Ohorezko Maila

Tolosa CF 0
Ordizia 1

Sailkapena

1. Aretxabaleta                            40p
2. Aurrera                                        36p
3. Anaitasuna                               29p
7. Tolosa CF                            26p

18. jardunaldia 

Tolosa (7)-Hernani (5)

Binakako txapelketa

Olaizola II-Zabala 5
Artola-Albisu 22
Mtz. de Irujo-Barriola 19
Altuna III-Merino 22

Sailkapena

1. Ezkurdia-Zabaleta                 4-0
2. Bengoetxea-Aretxabaleta 3-1
3. Artola-Albisu 2-2
4. Mtz. de Irujo-Barriola 2-2
5. Retegi-Rezusta 2-2
6. Berasaluze-Zubieta 2-2
7. Altuna III-Merino 1-3
8. Olaizola II-Beroiz 0-4

Endika lesionaturik eman zuen anbulantziak, igandean, Berazubin. ATARIA

A. IMAZ

Bederatzi tanto eginak, eta zero
kale. Artola alegiarraren zenbakiak
dira horiek. Partida bikaina jokatu
zuen Artolak igandean Zumarragan.
Bere atzelariak, Albisuk, bi tanto
egin eta kalerik ez. Horrela partida
irabaztea ez da zaila, baina aurrean
Olaizola II.a denean, edozer gauza
gerta daiteke. Igandean, ordea, bos-
tean gelditu ziren: 5-22. Garaipen
handia kantxan, eta baita kantxatik
kanpo ere, izan ere, sailkapenean
hirugarren jarri dira alegiarra eta
ataundarra. 

Bigarren ezustekoa, eta agian
handiena, Altuna III.ak eta Merinok
eman zuten. Biak ordezkoak dira,
izan ere, Xala eta Merino II.aren le-

kuan ari dira jokatzen. Eta aurka-
riak, iazko txapeldunak ziren: Marti-
nez de Irujo eta Barriola. Partida
handi batean, amezketarrak eta
errioxarrak txapelketako lehen pun-
tua lortu zuten, 19-22ko emaitzare-
kin irabazita.

Iñaki Artolak eta Jokin
Altunak bi handienak
garaitzea lortu dute
Binakako txapelketaren
jardunaldi berria jokatu
da asteburuan

Bigarren B maila

Labastida 5
Lauburu Ibarra 4

Sailkapena

1. Pinseque                                    37p
2. Zierbena                                     37p
3. Colo Colo                                    35p
8. Lauburu Ibarra                   21p

17. jardunaldia 

Lauburu Ibarra (8)-Ebrosala (5)

ERREDAKZIOA IBARRA

Gasteizko Iparralde kiroldegian par-
tida polita ikusi zen larunbatean, La-
bastida eta Lauburu Ibarraren arte-
an. Etxekoak azken aurreko pos-
tuan zeuden, eta hiru puntuak
beharrezkoak zituzten. Ibartarrek
etxetik kanpoko bolada txarrari
buelta eman nahi zioten. Tentsioa,
beraz, bi taldeetan zegoen, eta par-
tida horrela hasi zen. Lehen auke-
rak Lauburukoenak izan ziren. On-
doren, etxekoak hasi ziren jokoan
nagusitzen, baina gola, 0-1ekoa, Ai-
tzolek sartu zuen ibartarrentzat.
Unai Labaka eta David Uzkudun
gabe joan ziren ibartarrak Arabara,
eta partidan, Mauro lesionatu zen.

Bigarren zatia eroa izan zen. Hasi

orduko berdinketa lortu zuten etxe-
koek, baina ondoren, ibartarrak 1-3
jarri ziren. Labastidakoek dena
eman zuten orduan, markagailua
berdinduz, baina berriro Lauburu
aurreratu zen 3-4. Bost minuturen
faltan iritsi zen berdinketa berri bat,
eta 40 segundo gelditzen zirela, po-
rrotaren gola: 5-4.

Azken segundoetan
egin dio ihes partidak
Lauburu Ibarrari
Maurok partida ez 
zuen bukatzerik izan
lesioagatik

an, berriro ere Berazubin jokatuko
du Tolosa CF-ek, irabazi beharreko
partida. 

Partidaren kronika

Tolosa CF ongi atera zen zelaira. Ba-
loiaren jabetza urdinena zen. Ordi-
zia atzean sartuta, bere aukeraren
zain zegoen. 1. minutuan, Zabale-
tak abisatu zuen, jaurtiketa ahul ba-
tekin.  Bereziren ordez atera zen au-
rrelari bizkorra igandean, eta auke-
ra onena bere oinetan izan zuen 19.

minutuan. Endikak baloia bere ze-
laian lapurtu zuen; kontraerasoan
atera, eta Zabaletari eman zion. Au-
rrelaria, bi jokalari atzean utzi ondo-
ren, arean sartu zen, atezainaren
aurrean baloia loratuz. Langa jo
zuen ordea, bete-betean, eta jokaldi
bikaina bere horretan gelditu zen.
Aurrez, 11. minutuan, Ordiziak ere
lehen abisua eman zuen, area er-
tzetik jaurtiketa ahul batekin. 

32. minutuan, kanpokoen gola
etorri zen. Zelai erdian hegaletik ate-
ra zuten, eta ohartzerako, baloia to-
losarren penalti puntuan zegoen.
Harri aurrelaria bakar-bakarrik aur-
kitzen zen bertan, baloia sareetara
bidaltzeko. Tolosa CFren jokoak be-
hera egin zuen une horretan, eta
atsedenaldira emaitza horrekin iri-
tsi ziren bi taldeak.

Loidi eta Imaz beroketa lanak egi-
ten jarri zituen orduan Dorronsorok.



Igandean emango diote
hasiera denboraldiari
Donostiako Urumean

MIKEL IRAOLA 

Itsasorik ezean, ibaia erremedio.
Ideia hori baliatuz ekin zion TAK Oriak
Tolosaldean arrauna zabaltzeko ibil-

bideari. Urtetan eginiko lana egon-
kortu da azken urteotan, ibaian joan-
etorrian ibiltzen diren gazteen kopu-
rua begiratu besterik ez dago.

Aurten 135 arraunlarirekin ekingo
dio denboraldiari TAK-ek. Guztira 11
taldek hartuko dute parte banderen
lehian, baina Sabino Alijostes presi-
denteak azaldu moduan, «talde
gehiago ateratzeko aukera» ere ba-

135 arraunlarirekin hasiko
du denboraldia TAK-ek 

dute: «Estropada bakoitzera soilik bi
batel eraman ditzakegu eta txandaka
erabiltzen ditugu. Bat gehiago era-
man ahal izateko beste furgoneta
bat, eta beste atoi bat beharko geni-
tuzke. Ez dugu dirurik horretarako
eta daukagunarekin konformatu be-
har. Haur guztiak gure ardurapean
izaten dira estropadetan, eta zaintza
ona izatea ere garrantzitsua izaten

da. Beraz, badugu nahikoa lan talde
horiekin. Gainera, emaitza onak lortu
izan dituzte aurreko urteetan».

Datu horiek, kontent egoteko mo-
dukoak direla ere aitortu du Anjel La-
rrañaga klubeko entrenatzaileak:
«Gipuzkoa mailan Orio bezalako klub
batek gainditzen gaitu, askoz gehia-
gok ez. Tolosako eremuak ere ez du
gehiagorako ematen, hori da pena.

Baina ondoren bidea jarraitzeko au-
kera dute gaztetxoek» dio. 

Igandean abiatuko dute denboral-
dia Donostiako Urumea ibaian. Ber-
tan Gipuzkoako Batel Ligako lehen
jardunaldia jokatuko dute. Martxoa-
ren amaierara bitarte, 12 estropada
jokatuko dituzte, eta apirilean zehar,
Gipuzkoako, Euskadiko eta Espainia-
ko txapelketetan lehiatuko dute.

2015 denboraldian TAK-en bateletako tostetan eseriko diren arraunlarien taldeko argazkia. OLATZ ARTOLA

Kirolak

Infantil neskak. Laiane Izagirre, Ma-
len Aranburu, Izaro Arregi, Maialen Ar-
tola, Eire Carretero,  Iune Galarraga,
Yeray Garcia, Laiene Gil, Laura Goros-
tiaga, Irati Hernandez, Ane Iraola, Ja-
nire Izagirre, Laida Jauregi, Irati Licea-
ga, Irati Manterola, Arianne Martinez,
Itsaso Otaegi, Uxue Rabanedo, Maddi
Rodriguez, Irati Romero, Izaskun Sa-
rasola, Zuhara Telletxea, Eider Zubel-
dia, Uxue Zuriarrain.
Infantil mutilak. Manex Balerdi, Xa-
bier Collado, Bittor Urkizar, Ion Agirre,
Oiher Altzelai, Mikel Areizaga, Iosu
Arregi, Asier Artola, Irai Colas, Ion Eli-
zaran, Ion Eraso, Haritz Errazkin, Urko
Herrera, Oiher Izagirre, Eñaut Izagi-
rre, Asier Marquez, Mañel Savarredi,
Ioritz Ugartemendia, Iñaki Etxeberria,
Ander Recondo
Kadete neskak. Oihana Alkain, Irune
Altuna, Naia Arnaez, Naroa Leonet,

Malen Oyarzabal, Maider Perez, Ain-
hoa Tolosa, Alaia Ugalde, Nagore Ur-
danpilleta.
Kadete mutilak. Ekain Apaolaza, Ibai
Arana, Imanol Arregi, Ander Balerdi, Eu-
ken Ballestero, Andoni Bartolome, Ene-
ko Eraso, Asier Gorostidi, Asier Lizarri-
bar, Iñigo Maiz, Hodei Manterola, Me-
ñat Oiz, Imanol Olasagasti, Mikel Sora-
rrain, Haritz Ugartemendia, Andatz Ur-
kola, Luar Yustos, Eñaut Zumeta.
Jubenil neskak. Nerea Perez, Ane
Sanchez, Iranzu Tolosa, Saioa Txapar-
tegi, Mireia Vicente, Andrea Zumeta,
Maider Zumeta.
Jubenil mutilak. Iker Dorronsoro, Ju-
len Eraso, Julen Garate, Endika Garcia
de Iturrospe, Nabil Haimane, Iosu Leo-
nisio, Mikel Malcorra, Urtzi Otaegi, Jo-
seba Ochoa, Martin Rekondo, Imanol
Toledo, Gorka Txapartegi, Ioritz Zala-
kain.

2015eko taldeak

Irudia Tolosaldea
Eskualdeko

podiuma Lasarten

Igandean jokatu zen 60. Donos-
tiako Nazioarteko Krosa eta Tolo-
sa CF-ko korrikalariek emaitza bi-
kainak lortu dituzte: Kadete nes-
ken mailan, Maria Lasak irabazi
zuen; bigarren Izaro Perurena
izan zen. Beteranoen mailan ere
parte hartzaile ugari izan ziren,
eta lehen bost sailkatuak Tolosa-
ko taldeko korrikalariak izan zi-
ren: Sergio Roman, Unai Señoran
eta Mikel Albeniz. ATARIA

Irudia Zizurkil

Jokin Alberdi, Espainiako txapeldun
Pasa den urtean kadete mailako Espainiako txapeldun izan zen Alberdi,
eta junior mailako lehen urtean, Xixonen garaipena errepikatzea lortu du
zizurkildarrak ziklo krosean. Euskal selekzioko kide duen Jon Gil bizkaita-
rrari minutu bat eta bost segundoko aldea atera zion Alberdik. ATARIA



GAUR

Bengoetxea, E. Kale Nagusia,
7. Telefonoa: 943 67 06 48.

ATARIAK ez du bere gain hartzen
egunkarian adierazitako esanen

eta  iritzien erantzukizunik.

DEIALDIAK
BERASTEGI. Inauteriak antola-
tzeko bilera izango da,
20:30ean, udaletxean. Herri-
tar guztiak daude gonbidatuta.

ALEGIA. Paulitoren omenaldia
izango da larunbatean. Iskina
eta Hilario Berri tabernetan
afarirako txartelak salgai.

TOLOSA. Esportazio esperien-
tziak nekazaritza elikagaien
sektorean jardunaldia izango
da, Lehiberrin. Izena emateko
Lehiberri Zentroarekin jarri be-
har da harremanetan: 943
654 501 edo lehiberri@lehibe-
rri.net

TOLOSA. Box.A arte elkarteko
artisten erakusketa jarri dute
Aranburu jauregian, hilabete
amaiera bitarte. 

GAUR

Goiz partean eutsi
egingo dio, eta hego hai-
zea ibiliko da zakar antzean ten-
peratura igoz. 13-14ºko maxi-
mak izango ditugu. Gero haize-
ak mendebaleko joera hartuko
du, eta hodeiak sartzen hasiko
dira eta euri zaparradaren ba-
tzuk bota ditzake. Tenperaturak
behera egingo du eta elurraren
maila ere jaitsi egingo da.  

BIHAR 

Goiz partean eta arra-
tsalde hasierara arte zerua oso
hodeitsu egongo da, eta tarteka
euri zaparradatxo batzuk bota-
ko ditu. Orokorrean ez du asko
egingo. baina giro bustia izango
da. Arratsaldean atertu eta os-
tarteak zabalduko dira, eta giro
nahiko politarekin amaituko da
eguna. Ipar mendebaldeko hai-
zearekin tenperatura 10º-ren
bueltan ibiliko da. 

IKER IBARLUZEA

09:00. Pasahitza magazina:
atzerrian bizi direkin solasal-
dia; homeopatia eta teknolo-
giaren tartea; eguneko 
errezeta. 11:40ean Lehiaketa-
ren tartea izango da. Deitu
943 69 80 38 telefono 
zenbakira.   
12:00- 12:30. Entzuteko 
jaioak musika saioa. 
12:30- 13:00.  Eutsi Goiari!
kirol saioa. 
16:00-18:00.  Zebrabidea
(Arrosa sareko magazina).

Irudia Ibarra

150 kilotik gora janari bildu dituzte, Ibarran

Iazko urte amaierako Ibarrako Urtezahar Krosa arra-
kastatsua izan da, bai partehartzaile kopuru aldetik
eta baita jaso duten elikagai kopuru aldetik ere.
Hauspoa elkarteko antolatzaileak gustura agertu
dira herritarrek eta parte hartzaileek eman dioten
erantzunarenarekin. 150 kilo janaritik gora bildu zi-

tuzten: «Gure helburua korrikalari bat berdin janari
pakete bat, soberan bete da», adierazi dute. «Korrika
atera ez ziren hainbat pertsonek ere ekarpena egin
zuten eta korrikalari askok ere, bi edo hiru pakete
ekarriz eman zuten izena», argitu dute. «Mila, mila es-
ker denei. Mundialak zarete!». ATARIA


